ԱՄՓՈՓԱԹԵՐԹ 
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2022 ԹՎԱԿԱՆԻ ՄԱՐԴԱՀԱՄԱՐԻ ԾՐԱԳՐԻ (ՀԱՐՑԱՇԱՐԻ) ՆԱԽԱԳԾԻ 

	1. ՀՀ ԱԺ Աշխատանքի և սոցիալական հարցերի մշտական հանձնաժողով
	12.04.2022թ.

	
	ԱԺՀ․12/1697-2022

	Հարցաշարում ավելացնել նոր բաժին «ՏՆԱՅԻՆ ՏՆՏԵՍՈՒԹՅԱՆ ՍՈՑԻԱԼԱԿԱՆ ԱՊԱՀՈՎՈՒԹՅԱՆ ՎԻՃԱԿԻ ՎԵՐԱԲԵՐԱԼ» վերնագրով, որի ներքո տրվող հարցերով կբացահայտվի տնտեսության սոցիալական վիճակը, մասնավորապես՝ 
1.1. ընտանիքը համարվում է նպաստի իրավունքի շահառու 
1.2. ի՞նչ տեսակի նպաստ են ստանում 
1.3. գրանցվա՞ծ են որպես գործազուրկ կամ աշխատանք փնտրող 
1.4. ունեն առողջության ապահովագրություն 
1.5. ընտանիքում հաշմանդամություն ունեցող անձի առակայություն 
1.6. օգտվել են սոցիալական աջակցության կամ զբաղվածության որևէ ծրագրից 
 










Հարցաշարի II ԱՆՀԱՏԱԿԱՆ ՀԱՐՑԵՐ բաժնում  կատարել որոշ հստակեցումներ՝ անձին նույնականացնելու և սուբյեկտային կազմն ընդգրկուն դարձնելու համար, մասնավորապես՝ 
2.1.1-ին կետում՝ «Անուն» բառից հետո ավելացնել «ազգանուն» բառը:




2.2. 4-րդ կետում «ամիս, տարի» բառերից հետո լրացնել «(ըստ անձնագրի)» բառերը, քանի որ գործնականում հնարավոր է՝ փաստացի ծննդյան օրը չհամընկնի ծննդյան օվա պաշտոնական գրանցման օրվա հետ:

2.3.6-րդ կետում ավելացնել նոր ենթակետ «խնմատար երեխա» ձևակերպմամբ, քանի որ խմանատար ընտանքիում ապրող երեխան 6-րդ կետով թվարկված ցանկի որևէ կատեգորիայի չի պատկանում:




Հարցաշարի 8-րդ՝ «Քաղաքացիության երկիրը» կետում ավելացնել նոր 8.4 ենթակետ հետևյալ բովանդակությամբ՝ «8.4 Օտարերկրյա քաղաքացիների համար՝ քաղաքացիության երկիրը:»




Հարցաշարի 10-րդ՝ «Լեզուներ» կետում վերնագրից հանել «(համաձայնությամբ)» բառը, քանի որ առկա է նաև «Հրաժարվում է պատասխանել» տարբերակը:


Հարցաշարի 12-րդ՝ «Մարդահամարի հաշվառման պահին բացակա կամ ժամանակավոր ներկա անձի համար» կետի 12.2 ենթակետում.
1. հանել «Մարդասիրական և քաղաքական պատճառները» բառերը, քանի որ նման հարցադրումը կարող է ուղիղ պատասխանից խուսափելու առիթ դառնալ:



2.  լրացել երկու նոր կետ՝ հետևյալ բովանդակությամբ՝ 
 «Առողջապահական 
 Այց ազգականներին» 



Հարցաշարի 13-րդ՝ «Ծննդյան օրից տվյալ բնակավայրում անձի անընդմեջ բնակվելը՝ այո/ ոչ» կետի 13.5 ենթակետը լրացնել նոր՝ կետերով հետևյալ բովանդակությամբ. 
«13.5.3 Ի՞նչ նպատակով էր մեկնել 
 13.5.4 Առաջիկայում մեկնելու նպատակ ունի՞»։






Հարցաշարի 14-րդ՝ «Գոյության միջոցի հիմնական աղբյուրը» կետի՝ 
7.1.  Բառապաշարը համապատասխանեցնել Նպաստերի մասին օրենքին՝ հաշվի առնելով, որ նպաստային համակարգը բնորոշ է պետական սեկտորին, այլ աղբյուրների դեպքում կարող է գործածվել «Հատուցում» եզրույթը:

7.2. 7-րդ և 8-րդ ենթակետերը միավորել և ձևակերպել «Նպաստ, տեսակը» բառերով:


7.3. 10-րդ և 11-րդ կետերը հանել, քանի որ հարցը վերաբերում է գոյության միջոցի աղբյուրին:





Հարցաշարի 15-րդ՝ «Համարում է արդյո՞ք անձն իրեն որևէ կրոնի, եկեղեցու կամ ուղղության հետևորդ» կետի վերնագրից հանել «(համաձայնությամբ)» բառը, քանի որ առկա է նաև «Հրաժարվում է պատասխանել» տարբերակը:


Հարցաշարի 16-րդ՝ «Անձի կրթական մակարդակը, գիտական աստիճանը.» կետը լրացնել երեք նոր ենթակետերով՝ հետևյալ բովանդակությամբ՝ 
· «Պրոֆեսոր 
· Դոցենտ 
· Մի քանի կրթություն /մանրամասնել» 


Հարցաշարի 17-րդ և 18-րդ կետերը հանել, քանի որ մարդահամարի անցկացմամբ հետապնդվող որևէ նպատակի չի ծառայում առաջադրված հարցերին «այո» կամ «ոչ» պատասխանելը, փոխարենը թողնում է սոցիալական հարցման տպավորություն:



Հարցաշարի 19-րդ՝ «Անձի ամուսնական կարգավիճակը» կետի առաջին ենթակետից հանել «Երբևէ» բառը, որպես ավելորդ բառ, և ավելացնել նոր կետ հետևյալ բովանդակությամբ՝ «Ընտանիքում երեխաների առկայություն/մանրամասնել»:






Լրացուցիչ հիմնավորման կարիք ունի Հարցաշարի 22-րդ հարցը և դրանից բխող մյուս փոխկապակցված հարցերը, հաշվի առնելով, որ նախորդող 7-օրյա ժամկետը և մեկժամյա զբաղվածությունը չի տալիս անձի զբաղվածության պատկերը:






















Հարցաշարի 23-րդ և 24-րդ կետերից հանել «հիմնական» բառը, քանի որ կարող է շփոթ առաջացնել համատեղությամբ աշխատելու դեպքում, և ավելացնել նոր հարցադրում՝ աշխատավարձի/եկամտի չափի վերաբերյալ՝ սանդղակով:



















Հարցաշարի 26-րդ՝ Անձի աշխատավայրը կետի 4-րդ ենթակետում «(նաև Արցախում)» բառերը հանել և ավելացնել նոր ենթակետ՝ «Արցախում քաղաք/գյուղ» բովանդակությամբ:



Հարցաշարի 37-րդ հարցը ունի որոշակիության և հստակութան խնդիր՝ հասկանալի չէ՝ հարցը վերաբերում է լեզվաիմացության խոչընդոտին, թե հաղորդակցման հմտությանը:








Հարցաշարի «III. Հարցեր տնային տնտեսության բնակարանային պայմանների վերաբերյալ» բաժնի Բ.7 կետում «Ստացիոնար» բառը փոխարինել  «քաղաքային ֆիքսված» բառերով:
	Չի ընդունվել:
Առաջարկվող  հարցերն իրենց բնույթով չեն հանդիսանում մարդահամարի հիմնական բնութագրիչներ և ներառված չեն ՄԱԿ-ի կողմից սահմանված մարդահամարների հաշվառման բնութագրիչների ոչ՛ հիմնական, և ոչ՛ էլ լրացուցիչ բնութագրիչների  ցանկում (ՄԱԿ-ի Տնտեսական և սոցիալական հարցերի Վիճակագրության բաժնի կողմից հաստատված «Մարդահամարների և կացարանների հաշվառման սկզբունքներն ու առաջարկությունները», ՄԱԿ, Նյու Յորք, 2017թ., 2020-ի շրջափուլի փաստաթուղթ, ST/ESA/STAT/SER.M/67/Rev.3 https://unstats.un.org/unsd/demographic-social/Standards-and-Methods/files/Principles_and_Recommendations/Population-and-Housing-Censuses/Series_M67rev3-E.pdf). Միաժամանակ տեղեկացվում է, որ առաջարկվող հարցերը հավաքագրվում են  տնային տնտեսությունների կենսապայմանների ընտրանքային հետազոտության շրջանակում (մանրամասն տե՛ս հարցաթերթը՝ https://www.armstat.am/am/?nid=208), որն ԱՐՄՍՏԱՏ-ի կողմից իրականացվում է տարեկան կտրվածքով:


Չի ընդունվել:
Մարդահամարի ժամանակ «ազգանունը» անձի նույնականացման նպատակով չի օգտագործվելու, քանզի նույնականացումը նախատեսված է իրականացնել հանրային ծառայության համարանիշով, ինչն ամբողջապես հասանելի է լինելու ՀՀ բնակչության պետական ռեգիստրից:                               

Ընդունվել է:
Նախագծում կատարվել է համապատասխան լրացում:


Ընդունվել է:
Նախագծում կատարվել է համապատասխան լրացում:


Չի ընդունվել:
Նախագծով հաստատված հարցաշարի 8-րդ հարցը՝ «Քաղաքացիության երկիրը», վերաբերվում է բոլոր հարցվողներին, այդ թվում՝ և' ՀՀ, և' օտարերկրյա քաղաքացիներին: Հետևաբար, առաջարկվող բովանդակությամբ նոր ենթակետի ավելացման անհրաժեշտություն չի առաջանում:


Ընդունվել է:
Նախագծում կատարվել է համապատասխան փոփոխություն:

Ընդունվել է մասնակի:
1. Առաջարկությունը խմբագրվել է ըստ հետևյալի՝ «Մարդասիրական պատճառները»:

Ընդունվել է:
2. Լրացվել է 3 նոր կետ՝ հետևյալ բովանդակությամբ.
- Առողջական/ վերականգնողական
- Մասնավոր այց
- Զբոսաշրջություն

Չի ընդունվել:
13.5 կետը նախատեսված է երկարաժամկետ միգրացիայի տվյալների ստացման համար և հարցաթերթում նպատակի վերաբերյալ լրացուցիչ հարցադրման կարիք չկա, քանի որ 13.4 հարցով վերջին տեղաշարժի նպատակի մասին հարցադրումն առկա է: Իսկ առաջիկայում մեկնելու մտադրությունների մասին հարցումներն իրականացվում են, ոչ թե մարդահամարների, այլ տնային տնտեսությունների կենսապայմանների ամբողջացված հետազոտություների շրջանակում:


Ընդունվել է:
Նախագծում կատարվել է համապատասխան փոփոխություն:


Ընդունվել է մասնակի:
Նախագծով հաստատվող հարցաշարի նշված ենթակետերը միավորվել են, սակայն անվանումը  ձևակերպվել է ըստ հետևյալի՝ «Պետական նպաստ»:

Չի ընդունվել:
Ըստ նախորդ մարդահամարների   արդյունքների, այդ աղբյուրները բավականին մեծ մասնաբաժին են ունեցել գոյության միջոցի աղբյուրների շարքում (տե'ս հղումը՝ https://armstat.am/file/doc/99478298.pdf):


Ընդունվել է:
Նախագծում կատարվել է համապատասխան փոփոխություն:


Չի ընդունվել:
Դրանցից 2-ը կոչումներ են, իսկ մի քանի կրթության վերաբերյալ մանրամասն տվյալների հավաքումը դուրս է մարդահամարի նպատակներից (կրթական մակարդակը ոչ թե մասնագիտացումները):


Չի ընդունվել:
Առաջարկվող հարցերը ներառված են մարդահամարի հիմնական բնութագրիչների ցանկում (տես՝ 1-ին կետում նշված մեթոդաբանական փաստաթուղթը), համադրելի են նախորդ մարդահամարի նույնանուն տվյալների հետ և հետապնդում են նաև միջազգային համադրումների նպատակ:
Չի ընդունվել:
Այս երևույթով (1-ին կետում նշված մեթոդաբանական փաստաթուղթում նշված է «never married» եզրույթը, էջ 201), առանձնացվում են երբևէ չամուսնացած անձինք, այլ ոչ թե մարդահամարի պահին չամուսնացածները, իսկ  «Ընտանիքում երեխաների առկայության» համար լրացուցիչ հարց ավելացնելու կարիքը չկա, քանի որ ընտանիքի կազմում երեխաների առկայության վերաբերյալ տվյալները կստացվեն ըստ տնային տնտեսության կազմի՝ ազգակցական կապերով:

Չի ընդունվել:
Հարցաշարի 22-23-րդ (ինչպես նաև՝ 24-25-րդ, 28-30-րդ) հարցերն՝ իրենց հիմքում ընկած մեթոդաբանությամբ, ամբողջովին բխում են Աշխատանքի միջազգային կազմակերպության և, մասնավորապես, Աշխատանքի վիճակագիրների միջազգային (ԱՎՄՀ) 19-րդ համա-ժողովում ընդունված Աշխատանքի, զբաղվածության և աշխատուժի թերօգտագործման վիճակագրության մասին բանաձևի առանցքային դրույթներից (տե՛ս 19th ICLS, 2013, Resolution concerning statistics of work, employment and labour underutilization): Ըստ այդմ, միջազգային ստանդարտի կիրառումն ապահովում է ինչպես աշխատաշուկայում բնակչության մասնակցու-թյան մասշտաբների և բնույթի վիճակագրական համակողմանի գնահատումը, այլ աղբյուրներից ստացվող նույնանուն տեղեկատվության հետ համեմատելիությունը, այնպես էլ՝ ստացված տեղեկատվության միջազգային համադրելիությունը:
Առաջարկությունների 12-րդ կետի առնչությամբ տեղեկացվում է, որ «նախորդող 7 օրերի ընթացքում» և «գոնե մեկ ժամ» վիճակագրական գործառնական սահմանումների հիմքում ընկած են դիտարկվող ժամանակահատվածում.
1. երկրում առկա զբաղվածության բոլոր տեսակների (մշտական, ժամանակավոր (կարճաժամկետ), սեզոնային, պատահական կամ ոչ կանոնավոր, ֆորմալ և ոչ ֆորմալ) ընդգրկումը,
2. աշխատանքային բոլոր ծախսումների և եկամուտ-ների համապարփակ հաշվառումը, աշխատա-շուկայում մասնակցության առումով բնակչության տարանջատման անհրաժեշտությունը միմյանց բացառող խմբերի՝ եկամտաբեր որևէ զբաղվա-ծություն ունեցողներ և չունեցողներ/ չաշխատածներ (գործազուրկներ կամ աշխատուժից դուրս բնակչություն):

Չի ընդունվել:
Վերոնշյալ ստանդարտի շրջանակում հարցվողի մեկից ավելի աշխատանքի առկայության դեպքում կարևորվում է դրանց տարբերակումը հիմնականի և լրացուցիչի (երկրորդայինի)՝ ելնելով աշխատաժամանակի առավելա-գույն ծախսումներից: Մի կողմից այն բնութագրում է դիտարկվող կարճ ժամանակահատվածում աշխատուժի բավարարված առաջարկն ըստ տնտեսության ոլորտների, մյուս կողմից՝ նպատակ ունի հստակեցնել երկրում աշխատատեղերի բաշխվածությունն ըստ հիմնական ոլորտների:
Միաժամանակ,  ԱՎՄՀ վերոնշյալ մեթոդաբանության վերաբերյալ հակիրճ պարզաբանումներ ներկայացված են Աշխատանքի շուկան Հայաստանում, 2021 ժողովածուում (տե՛ս https://armstat.am/file/article/lab_market_2021_4.pdf), իսկ առավել մանրամասն՝ տե՛ս հետևյալ հղման ներքո՝ https://www.ilo.org/wcmsp5/groups/public/---dgreports/---stat/documents/normativeinstrument/wcms_230304.pdf, որում խնդրո առարկային առնչվող բանալի բառերն են՝ “seven days” or “one week”, “one hour”, “main job”:
Աշխատավարձի/եկամտի չափի վերաբերյալ նոր հարցադրման ավելացումը հարցաշարում նպատա-կահարմար չէ, քանզի եկամուտների և ծախսերի քանակական ցուցանիշների միջազգայնորեն ընդունված «գործիքը» տնային տնտեսությունների կենսապայ-մանների ամբողջացված հետազոտություններն են, որոնցով չափվում են նաև աղքատության և ըստ եկամուտների ու սպառման բևեռացվածության ցուցանիշները: Մարդահամարի գլխավոր թիրախը գերազանցապես ժողովրդագրական ցուցանիշներն են:

Ընդունվել է:
Նախագծում կատարվել է համապատասխան փոփոխություն:

Չի ընդունվել:
32-37 հարցերը միտված են անձի հաշմանդամությունը որոշելու ֆունկցիոնալության վեց ուղղությունների բացահայտմանը (տես՝ 1-ին կետում նշված մեթոդաբանական փաստաթուղթը, էջ 207), և այդ իմաստով 37-րդ հարցը ևս վերաբերում է անձի հաղորդակցման, հասկանալու կամ հասկացվելու դժվարություններին՝ ըստ առաջարկվող պատասխանների ընտրության (չունի որևէ դժվարություն,  մի քիչ դժվարանում է,  շատ է դժվարանում, ընդհանրապես անկարող է):


Ընդունվել է մասնակի:
 Նախագծով հաստատվող հարցաշարի առաջարկվող բաժնում կատարվել է փոփոխություն, «Ստացիոնար» բառը փոխարինվել է «ներտնային ֆիքսված» բառերով:

	2. ՀՀ արդարադատության նախարարություն
	19.04.2022թ.

	
	N /10/17067-2022

	Նախագծի 2-րդ՝ «Անհատական հարցեր» բաժնի 6-րդ կետի 2-րդ պարբերության համաձայն՝ որպես անհատական հարց է դիտարկվում ազգակցական կապը տնային տնտեսության առաջինը գրված անդամի հետ, մասնավորապես՝ կին/ամուսին /զուգընկեր: Գտնում ենք, որ «զուգընկեր» բառի օգտագործումը նպատակարմար չէ, քանի որ որևէ իրավական ակտով, այդ թվում՝ ՀՀ ընտանեկան օրենսգրքով բացահայտված չէ նշված բառի իմաստը և սահմանված չէ այն աձնաց շրջանակը, ովքեր կարող են դիտարկվել՝ որպես զուգընկեր:












Նախագծի 2-րդ բաժնի 6-րդ կետի 4-րդ պարբերությամբ օգտագործվում է «խնամակալության» տակ գտնվող երեխա բառակապակցությունը: Կարծում ենք, որ «երեխա» բառը նպատակահարմար է փոխարինել «անձ» բառով, քանի որ խնամակալության կարիք կարող են ունենալ նաև չափահաս անձինք: 








Նախագծի 2-րդ բաժնի 19-րդ «Անձի ամուսնական կարգավիճակը» բաժնի 3-րդ և 4-րդ պարբերություններում նշվում են՝ 
· Ամուսնացած՝ փաստացի  
· Ամուսնացած՝ միայն եկեղեցու կանոնական ծեսով:
Կարծում ենք, որ այս երկու բառակապակցությունների միջև որևէ տարբերություն չկա, քանի որ օրենսդրությունը թե՛ փաստացի ամուսնության, թե՛ կանոնական ծեսով ամուսնության համար որևէ իրավական հետևանք չի սահմանում:




Առաջարկում ենք Նախագծի 2-րդ բաժնի 32-րդ կետում սահմանված «տեսնելու դժվարություններ» բառը փոխարինել «տեսողական խնդիրներ» բառով, քանի որ այն ավելի ընդգրկուն հասկացություն է: 



	Չի ընդունվել:  
Մարդահամարի նպատակով հավաքագրվող ազգակցական կապի վերաբերյալ ներկայացված ցանկը անհրաժեշտ է հետազոտվող տնային տնտեսության կազմի լիարժեք վիճակագրական նկարագիրը ստանալու համար, որպեսզի տարանջատվեն նաև, թե ամուսնական զույգերից որքանն են, որ փաստացի միասին են ապրում, սակայն նրանց միությունը իրավական առումով գրանցված չէ: Ինչպես նախատեսված է ՄԱԿ-ի ուղեցույցներով («Մարդահամարների և կացարանների հաշվառման սկզբունքներն ու առաջարկությունները», ՄԱԿ, Նյու Յորք, 2017թ.,  2020-ի շրջափուլի փաստաթուղթ, ST/ESA/STAT/SER.M/67 /Rev.3 https://unstats.un.org/unsd/demographic-social/Standards-and-Methods/files/Principles_and_Recommendations/Population-and-Housing-Censuses/Series_M67rev3-E.pdf) այդ ցուցանիշներն անհրաժեշտ են ինչպես վերոհիշյալ նպատակով՝ երկրների մակարդակով, այնպես էլ միջազգային համադրումների նպատակով, անկախ տարբեր երկրներում կիրառվող իրավական սահմանումներից:


Չի ընդունվել:  
Դիտարկումը տրամաբանական է, որից էլ բխում է, որ խնամակալության տակ գտնվող անձանց մեջ երեխաները կարող են առանձին խումբ լինել, հետևաբար և, այդ խմբի վերաբերյալ տվյալների հավաքումը ժողովրդագրական ցուցանիշներից մեկը լինել: Այդ իսկ պատճառով, այն որպես առանձին ցուցանիշ առանձնացված է խնամակալության տակ գտնվող անձանց ցուցանիշից: Վերոհիշյալ իմաստով 4-րդ պարբերությունում օգտագործված բառակապակցությունում ևս նկատի է առնված հենց խնամակալության տակ գտնվող երեխան, այլ ոչ թե մեծահասակը:


Չի ընդունվել:  
Մարդահամարի իմաստով սույն տվյալների հավաքման նպատակն է, ստանալ տեղեկատվություն, թե քաղաքացիական կացության գրանցման միջոցով ամուսնության կնքումից բացի, մյուս ձևերն ինչ տարածվածություն ունեն, անկախ դրանց իրավական հետևանքներից:



Ընդունվել է ի գիտություն:  
Համակարծիք լինելով ներկայացված առաջարկին, այդուհանդերձ հարկ է նշել, որ նախագծում դժվարություններ (ՙՙWG Short Set on Functioning (WG-SS)՚՚) բառի ընտրությունը պայմանավորված է միջազգային վիճակագրական համադրումների ապահովման անհրաժեշտությամբ (միասնական սահմանումների պահանջի համատեքստում), հաշվի առնելով նաև այն հանգամանքը, որ հարցաշարի 32-37 հարցերը միտված են անձի հաշմանդամությունը որոշելու ֆունկցիոնալության վեց ուղղությունների բացահայտմանը (տես՝ 1-ին կետում նշված մեթոդաբանական փաստաթուղթը, էջ 207):

	3. ՀՀ աշխատանքի և սոցիալական հարցերի նախարարություն

	19.04.2022թ.

	«8.1. Երկքաղաքացիների համար նաև քաղաքացիության երկրորդ երկիրը»  ենթահարցում՝ առանձին տողով ավելացնել Արցախը:





«8.3. Քաղաքացիություն չունեցողների համար» ենթահարցում՝
կարելի է ավելացնել նաև ժամանակավոր կացության կարգավիճակ ունեցող անձանց:


«9. Ազգությունը (համաձայնությամբ)» հարցում՝
Կարծում ենք կարիք չկա հատուկ նշել համաձայնության մասին, քանի որ կա «հրաժարվում է պատասխանել» տարբերակը:


«10.2. Այլ լեզու, որին ազատ տիրապետում է» ենթակետը
· Առաջարկվում է խմբագրել ըստ՝ «այլ լեզուներ (նշել)» բառերով

















Պետք է սահմանել, թե ինչ է նշանակում «տիրապետել», Օրինակ՝ խոսել, գրել, կարդալ։





«13.1. Տարեթիվը և ամիսը,  որից սկսած անընդմեջ բնակվում է  տվյալ բնակավայրում» ենթակետում.
Ավելացնել նոր տող «Տարեթիվը որից սկսած մշտական բնակվում է Հայաստանում»





«13.3. Ինչպիսի   բնակավայրից է եկել` քաղաքային/ գյուղական» ենթակետ. 
Նախորդ հարցը տալիս է պատասխան ՀՀ-ի ներսում տեղափոխվածների համար։ Ուստի, հարցը ռելևանտ է արտասահամանից եկածների համար։






«13.5. Երբևէ առնվազն 6 ամիս անընդմեջ ժամկետով անձն ապրե՞լ է արտասահմանում (բացի  13.2 հարցի դեպքից), որից հետո վերադարձել է Հայաստան՝ այո/ոչ» ենթակետ՝
Կարծում եմ այս մասով ճշգրտման/խմբագրման կարիք կա։ Եթե, օրինակ, մարդը 3 տարբեր երկրներում ապրել է ավելի քան 6 ամիս տարբեր ժամանակահատվածներում` ինչպես է լրացնելու   13.5.1 ու 13.5.2 հարցերը:



«14. Գոյության միջոցի հիմնական աղբյուրը»
· Այս հարցը ու՞մ է վերաբերում` յուրաքանչյուր մարդու, թե տնային տնտեսությանը: Շատ բարդ է լինելու նման ձևով լրացնել: Օրինակ, եթե առանձին յուրաքանչյուր մարդուն է վերաբերում նույն տնային տնտեսության մեջ, ապա չաշխատող տնային տնտեսուհին ի՞նչ է գրելու, Խնամքի տա՞կ: Եթե մարդը ունի տարբեր աղբյուրներ, ո՞նց է որոշելու հիմնականը:


· Կարծում ենք այս հարցին անհրաժեշտ է 3 հիմնական պատասխանի հնարավորություն տալ, որպեսզի տնային տնտեսության բոլոր անդամների եկամուտների աղբյուրները դուրս բերվեն։



· Վերջին քանի տարիների համար




· Առանձին տողերով ավելացնել «Ընտանեկան նպաստ» և «Սոցիալական նպաստ»






· «Խնամքի տակ» ենթակետում՝ պարզաբանել արդյոք ենթադրվում է հաստատությունում բնակվելը








«15. Համարում է արդյո՞ք անձն իրեն որևէ կրոնի, եկեղեցու կամ ուղղության հետևորդ» հարցում. 
Անհրաժեշտ է առանձնացնել՝ «Համարում է աթեիստ», քանի որ կրոնական չլինելը ավտոմատ չի նշանակի աթեիստ լինել:







«16. Անձի կրթական մակարդակը, գիտական աստիճանը» հարց.
«Դիպլոմավորված մասնագետ», Հասկանալի չէ, սա ո՞ր դեպքն է:






«17. Ուսումնական հաստատություն հաճախելը՝  այո/ ոչ» հարց. 
Լավ կլիներ նաև ավելացնել ոչ ֆորմալ ուսուցման և կամավորության վերաբերյալ հարցեր, որոնք զբաղվածության վերաբերյալ հարցերի համադրությամբ հնարավորություն կտան պարզելու 15-29 տարեկան երիտասարդների թիվը, ով ներգրավված չէ աշխատանքում, կրթության կամ վերապատրաստման մեջ։



«20. Քանի երեխա է ծնել»   հարցադրումից հետո.
Եթե հնարավոր է, առաջարկում ենք ավելացնել հետևյալ հարցը՝ «պատրաստվում եք երեխաներ ունենալ առաջիկա 2 տարում»:





«23. Զբաղմունքը հիմնական աշխատավայրում» հարց.
Հստակեցնել, թե զբաղմունքը՝ ինչի՞ հիման վրա, ի՞նչ դասակարգմամբ է նշվելու:





«24. Հիմնական աշխատավայրի` կազմակերպության կամ դրա մասնաճյուղի տնտեսական գործունեության տեսակը» հարցում՝ 
· Առաջարկում եմ ավելացնել «Հիմնական աշխատանքի հետ համատեղությամբ կատարու՞մ է նաև այլ աշխատանք» հարցը՝ Այո/Ոչ պատասխանի տարբերակներով:

















«25.Զբաղվածության կարգավիճակը» հարցում՝
· Կարող է՞ նշվել միաժամանակ մի քանի տարբերակ.





· Առաջարկում եմ ավելացնել նաև առցանց տարբերակով freelance աշխատանքի տարբերակը.




· «Վարձու աշխատող` գրավոր պայմանագրով (հրամանով)» տարբերակում կարելի է հարցնել դրա ժամկետայնությունը (որոշակի ժամկետով կամ անժամկետ),աշխատանքի կայունության վերաբերյալ տեղեկատվություն:




«27.  Մարդահամարին նախորդող վերջին մեկ ամսվա ընթացքում ներառյալ հետազոտվող շաբաթը հիմնականում տնային տնտեսության կամ ընտանիքի սպառման համար անձը գոնե մեկ ժամ զբաղվե՞լ է որևէ աշխատանքային գործունեությամբ՝    այո/ ոչ» հարցում՝
Հասկանալի է, որ այս հարցի նպատակը տնային տնտեսության սեփական սպառման համար աշխատանքի գնահատում է, բայց կարծում եմ այս ձևով այդքան էլ հասկանալի չի հարցը:  Եթե սրա նպատակը լիներ Ազգային հաշիվները, ապա հստակ պետք էր առանձնացնել ապրանքների արտադրությունը միայն, քանի որ ծառայությունները չեն մտնում Ազգային հաշիվների մեթոդաբանությամբ սեփական սպառման հասկացության մեջ: Պետք է հստակ հասկանալ ինչի համար է սա ու հստակ գրել: Օրինակ, եթե ես կերակրել  եմ իմ երեխային` համարում եք սա աշխատանք:

«28. Մարդահամարին նախորդող մեկ ամսվա ընթացքում անձը փնտրե՞լ է աշխատանք/փորձե՞լ է սկսել սեփական գործ» հարցի 
«Այո, փորձել է սկսել սեփական գործ» պատասխանի տարբերակը հստակեցնել՝ ի՞նչ է նշանակում «սկսել սեփական գործ»․ արդյո՞ք խոսքը ձեռնարկատիրական գործունեությամբ զբաղվելու մասին է։




«Բ.10.Համացանցի առկայությունը.
Եթե բջջային կապով համացանցը ևս հաշվի է առնվում, կարծում եմ պետք է նշել: Այլապես մի մասը դա հաշվի առնելով կպատասխանի, մի մասը` ոչ:


«Գ.1. Կենդանի ծնված/ների թիվը» հարցում.
Ավելացնել «սեռը»





«4–րդ բաժնում ավելացնել տ/տ-ում ավտոմեքենաների, գյուղտեխնիկայի և այլ շարժական միջոցների առկայության և քանակի մասին հարցեր:»









Առաջարկվում է մարդահամարի հարցաշարում, որպես ցուցանիշ՝ ընդգրկել նաև քաղաքային բնակավայրերում  տնային պայմաններում պահվող կենդանիների (շուն, կատու) հաշվառումը։
	Ընդունվել է:
Նախագծում կատարվել է համապատասխան լրացում՝ երկրների անունների դասակարգչում ավելացվել է համապատասխան ծածկագիր:

Չի ընդունվել:
ՀՀ ժամանակավոր կացության կարգավիճակ են ստանում օտարերկրացիները:

Ընդունվել է:
Նախագծում կատարվել է համապատասխան փոփոխություն:


Չի ընդունվել:
Ենթահարցը, որում առաջարկվում է կատարել փոփոխություն, իր բնույթով չի հանդիսանում մարդահամարի հիմնական բնութագրիչ (ՄԱԿ-ի Տնտեսական և սոցիալական հարցերի Վիճակագրության բաժնի կողմից հաստատված «Մարդահամարների և կացարանների հաշվառման սկզբունքներն ու առաջարկությունները», ՄԱԿ, Նյու Յորք, 2017թ.,  2020-ի շրջափուլի փաստաթուղթ, ST/ESA/STAT/SER.M/67/Rev.3 https://unstats.un.org/unsd/demographic-social/Standards-and-Methods/files/Principles_and_Recommendations/Population-and-Housing-Censuses/Series_M67rev3-E.pdf)և առաջարկվող մի քանի լեզուների վերաբերյալ տվյալների հավաքումը դուրս է մարդահամարի նպատակներից:


Ընդունվել է ի գիտություն:
«Մարդահամարի հացաթերթը լրացնելու կարգի մասին» հրահանգում հստակ սահմանված է, թե որ դեպքում  պետք է համարել, որ անձը տիրապետում է նշված լեզվին:


Չի ընդունվել:
 Նախագծի հավելվածի 13-րդ կետի 2-րդ ենթակետում  բնակչության տեղաշարժերին առնչվող հարցերի պատասխաններով այս տեղեկատվությունը կստացվի, ուստի նոր հարց ավելացնելու անհրաժեշտություն չի առաջանում:


Ընդունվել է ի գիտություն:
Նախագծի հավելվածի 13-րդ կետի 2-րդ ենթակետն վերաբերում է և՛ արտերկրից, և՛ ՀՀ-ի ներսում տեղափոխվածներին, քանի որ հարցվում է նախորդ բնակության երկիրը, իսկ ՀՀ-ի դեպքում ավելի մանրամասն տվյալներ՝ մարզ, համայնք, բնակավայր, այսինքն 13-րդ կետի 3-րդ ենթակետում նշված հարցը վերաբերում է բոլոր տեղափոխվածներին:

Ընդունվել է ի գիտություն:
Մեկից ավելի երկրներում 6 ամիս և ավելի ժամկետով ապրած անձի համար, 13-րդ կետի 5-րդ ենթակետի «ա» պարբերության ենթահարցում նշված է, որ հաշվի է առնվելու վերջին ժամանումը, ինչի մասին մանրակրկիտ բացատրություն է տրված «Մարդահամարի հացաթերթը լրացնելու կարգի մասին» հրահանգում:


Ընդունվել է ի գիտություն:
Հարցը վերաբերում է ՏՏ յուրաքանչյուր անդամին, և հարցի լրացման բացատրությունը մանրամասն նկարագրված է «Մարդահամարի հացաթերթը լրացնելու  կարգի մասին» հրահանգում, այդ թվում՝  նաև ինչպես որոշել հիմնականը, եթե մարդն ունի գոյության միջոցի տարբեր աղբյուրներ:

Չի ընդունվել:
Առաջարկվող հարցը լրացվում է տնային տնտեսության յուրաքանչյուր անդամի համար, իսկ 3 պատասխանի վերաբերյալ տվյալների հավաքումը դուրս է մարդահամարի նպատակներից.


Մարդահամարի հաշվառման պահի դրությամբ:



Ընդունվել է:
11.07.2022թ. ԱՍՀՆ-ի Ժողովրդագրության և ընտանիքի սոցիալական երաշխիքների վարչությունում նախարարության ներկայացրած բոլոր առաջարկությունների ևս մեկ անգամ քննարկման արդյունքում այս առաջարկը ևս ընդունվել է:


Ընդունվել է ի գիտություն:
«Խնամքի տակ» ենթակետում հաստատությունում բնակվելը չի ենթադրվում,  քանի որ 2022թ. մարդահամարն իրականացվում է ընտրանքային եղանակով և  մարդահամարի ընթացքում հաշվառման  միավոր է հանդիսանում մասնավոր տնային տնտեսությունը:


Չի ընդունվել:
 Նախագծում հարցը վերաբերում է անձի՝ որևէ կրոնի, եկեղեցու կամ ուղղության հետևորդ լինելուն: Բացի այդ,  ՄԱԿ-ի կողմից սահմանված մարդահամարների հաշվառման բնութագրիչների ոչ՛ հիմնական և ոչ՛ էլ լրացուցիչ բնութագրիչների ցանկում «աթեիստ համարվելու» մասին տվյալներ ներառված չեն (տես՝ 1-ին կետում նշված մեթոդաբանական փաստաթուղթը, էջ 203, կետ 4.174):

Ընդունվել է ի գիտություն:
 Նախագծում կրթական մակարդակները, այդ թվում՝ դիպլոմավորված մասնագետը, համապատասխանեցված են կրթության ոլորտի օրենսդրական կարգավորումներին, իսկ պարզաբանումները ներկայացված են «Մարդահամարի հացաթերթը լրացնելու կարգի մասին» հրահանգում:


Ընդունվել է:
11.07.2022թ. ԱՍՀՆ-ի Ժողովրդագրության և ընտանիքի սոցիալական երաշխիքների վարչությունում նախարարության ներկայացրած բոլոր առաջարկությունների ևս մեկ անգամ քննարկման արդյունքում այս առաջարկը ևս ընդունվել է:

Չի ընդունվել:
Առաջիկայում երեխաներ ունենալու մտադրության վերաբերյալ հարցադրումը ներառված չէ մարդահամարի հիմնական բնութագրիչների ցանկում և դուրս է մարդա-hամարի նպատակներից (տես՝ 1-ին կետում նշված մեթոդաբանական փաստաթուղթը, էջ 212, կետ 5.1.):

Ընդունվել է ի գիտություն:
Զբաղմունքի դասակարգումն իրականացվելու է՝ ըստ «Զբաղմունքների դասակարգչի» (ISCO-88), մանրամասն նկարագրությունը ներկայացված է «Մարդահամարի հացաթերթը լրացնելու կարգի մասին» հրահանգում:


Չի ընդունվել:
Զբաղվածության վերաբերյալ հարցերն՝ իրենց հիմքում ընկած մեթոդաբանությամբ, ամբողջովին բխում են Աշխատանքի միջազգային կազմակերպության և, մասնավորապես, Աշխատանքի վիճակագիրների միջազգային (ԱՎՄՀ) 19-րդ համաժողովում ընդունված Աշխատանքի, զբաղվածության և աշխատուժի թերօգտագործման վիճակագրության մասին բանաձևի առանցքային դրույթներից (տե՛ս 19th ICLS, 2013, Resolution concerning statistics of work, employment and labour underutilization): Ըստ այդմ, միջազգային ստանդարտի կիրառումն ապահովում է ինչպես աշխատաշուկայում բնակչության մասնակցության մասշտաբների և բնույթի վիճակագրական համակողմանի գնահատումը, այլ աղբյուրներից ստացվող նույնանուն տեղեկատվության հետ համեմատելիությունը, այնպես էլ՝ ստացված տեղեկատվության միջազգային համադրելիությունը:


Չի ընդունվել:
 Առաջարկվող հարցն առնչվում է հիմնական աշխատավայրում անձի զբաղվածության կարգավիճակին (տես՝ 1-ին կետում նշված մեթոդաբանական փաստաթուղթը, էջ 233, կետ 4.339):

Չի ընդունվել: 
Freelance-ը՝ ըստ Զբաղվածության կարգավիճակի միջազգային դասակարգման (ICSE-93), զբաղվածության
կարգավիճակ չէ:


Չի ընդունվել:
Առաջարկվող հարցերը հավաքագրվում են աշխատուժի ընտրանքային հետազոտության շրջանակում:  Այն ԱՐՄՍՏԱՏ-ի կողմից իրականացվում է տարեկան կտրվածքով և մարդահամարի հարցաշարը լրացուցիչ հարցերով ծանրաբեռնելը նպատակահրմար չէ:

Ընդունվել է:
Հարցն առավել մատչելի դարձնելու համար, ավելացվել են հնարավոր պատասխանների հետևյալ տարբերակները.
· Հողագործություն կամ բանջարաբուծություն հողամասում կամ բանջարանոցում
· Գյուղատնտեսական կենդանիների բուծում և/կամ թռչնաբուծություն
· Ձկնորսություն, ձկնաբուծություն, խեցգետինների որս և այլն
· Որսորդություն, վայրի հատապտուղների, սնկի և այլ պտուղների հավաքում
· Թվարկածներից ոչ մեկը


Ընդունվել է ի գիտություն:
Նախագծում խոսքը ձեռնարկատիրական գործունեություն նախաձեռնելու նպատակով գործողությունների ձեռնարկմանն է վերաբերում, որի մանրամասն պարզաբանումը  նկարագրված է «Մարդահամարի հացաթերթը լրացնելու կարգի մասին» հրահանգում:

Ընդունվել է:
Նախագծում կատարվել է համապատասխան փոփոխություն (  դրա բացատրությունը հրահանգում ևս տրված է):

Չի ընդունվել:
Առաջարկի կապակցությամբ հարց ավելացնելու կարիքը չկա, քանի որ ընտանիքի կազմից հնարավոր է ստանալ նորածինների սեռի վերաբերյալ տվյալները տնային տնտեսության անդամների ցանկից:

Չի ընդունվել:
Վիճակագրական կոմիտեի կողմից իրականացվող «Գյուղատնտեսական համատարած հաշվառման» ժամանակ տեղեկատվություն է հավաքագրվում նաև գյուղտեխնիկայի վերաբերյալ, իսկ տնային տնտեսությունում ավտոմեքենաների կամ այլ շարժական միջոցների վերաբերյալ տեղեկատվություն ստացվում է «Տնային տնտեսության կենսամակարդակի ամբողջացված հետազոտության» միջոցով:

Չի ընդունվել:
Առաջարկվող ցուցանիշի հաշվառումը ներառված չէ մարդահամարի հիմնական բնութագրիչների ցանկում (տես՝ 1-ին կետում նշված մեթոդաբանական փաստաթուղթը):

	4. Արդարադատության նախարարություն
(Պետական փորձագիտական եզրակացություն)
	06.06.2022թ.

	
	N 01/27.1/24538-2022

	1. Նախագծի 2-րդ կետով հանձնարարական է տրվում Հայաստանի Հանրապետության վիճակագրության պետական խորհրդի նախագահին: Այս կապակցությամբ ցանկանում ենք նշել, որ Հայաստանի Հանրապետության կառավարության որոշմամբ Հայաստանի Հանրապետության վիճակագրության պետական խորհրդի նախագահին հանձնարարական տրվել չի կարող՝ հիմք ընդունելով Հայաստանի Հանրապետության կառավարության 2021 թվականի փետրվարի 25-ի N 252-Լ որոշմամբ հաստատված աշխատակարգի 121-րդ կետի դրույթները, այն է՝ վարչապետն անձամբ կամ վարչապետի աշխատակազմի ղեկավարի միջոցով հանձնարարականներ է տալիս Կառավարության անդամներին և պետական կառավարման համակարգի մարմինների ղեկավարներին: Հետևապես, առաջարկում ենք Նախագծի 2-րդ կետում «Հայաստանի Հանրապետության վիճակագրության պետական խորհրդի նախագահին» բառերից առաջ լրացնել «Առաջարկում ենք» բառերը:
2. Նախագծով հաստատվող Հավելվածում անհրաժեշտ է շտկել կետերի, ենթակետերի, պարբերությունների հաջորդական համարակալումը, իսկ չհամարակալված պարբերությունները համարակալել՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի պահանջները:
       3. Հավելվածի 2-րդ գլխի 2-րդ կետում «Անձի հանրային ծառայության համարանիշը» բառերն անհրաժեշտ է փոխարինել «Անձի հանրային ծառայությունների համարանիշը» բառերով՝ նկատի ունենալով «Հանրային ծառայությունների համարանիշի մասին» օրենքի պահանջները:
       4. Հավելվածի ամբողջ տեքստում «արտասահման» և «արտերկիր» բառերն անհրաժեշտ է փոխարինել «օտարերկրյա պետություն» բառերով համապատասխան հոլովաձևերով՝ նկատի ունենալով ՀՀ քաղաքացիական օրենսգրքի և «Օտարերկրացիների մասին» օրենքի դրույթները:
        5. Հավելվածի 2-րդ գլխի 18-րդ կետի 8-րդ ենթակետում «Ուսումնարան» բառն անհրաժեշտ է փոխարինել «Արհեստագործական ուսումնարան» բառերով՝ նկատի ունենալով «Կրթության մասին» և «Նախնական մասնագիտական (արհեստագործական) և միջին մասնագիտական կրթության մասին» օրենքների պահանջները:

	Ընդունվել է:
Նախագծում կատարվել է համապատասխան փոփոխություն:













Ընդունվել է:
Նախագծով հաստատվող հավելվածում կատարվել են համապատասխան շտկումներ:

Ընդունվել է:
Նախագծով հաստատվող հավելվածում կատարվել է համապատասխան փոփոխություն:

Ընդունվել է:
Նախագծով հաստատվող հավելվածում կատարվել են համապատասխան փոփոխություններ:

Ընդունվել է:
Նախագծով հաստատվող հավելվածում կատարվել է համապատասխան փոփոխություն:



ՀՀ 2022 թվականի մարդահամարի ծրագրի (հարցաշարի) նախագիծը հավանության է արժանացել 2022 թվականի մարդահամարի հանրապետական հանձնաժողովի անդամների կոմից 2022թ. ապրիլի 8-ի նիստին (Արձանագրություն ՓՎ/31-2022):

ՎԻՃԱԿԱԳՐԱԿԱՆ ԿՈՄԻՏԵ
